
ABSTRAK 

Kajian ini dibuat adalah bertujuan untuk melihat kecenderungan penduduk di Sabah, 

khasnya di Kota Kinabalu ( Likas, KingfisherlUMS dan Api.Api) dalam penggunaan 

sejenis tumbuhan herba yang bennanfaat iaitu bawang putih. Faktor yang dikaji ialah 

kesedaran pengguna, citarasa, peng~ tabial, dan juga pengaruh dari media massa 

Ujian sukatan kecenderungan memusat iaitu min, mod dan median dijalankan untuk 

melihat bentuk corak data yang diperolehi. Ujian khi-kuasa dua dilakukan untuk melihat 

sarna ada faktor-faktor demografi dan faktor-faktor lain yang dikaji akan mempengaruhi 

penggunaan bawang putih. Didapati, tidak semua fakor yang dikaji mempengaruhi 

penggunaan bawang putih. Analisis varians (ANOV A) digunakan untuk melihat samada 

terdapat perbezaan signifikan antara kumpulan responden yang dikaji. Hasil ujian ini 

menunjukkan tiada perbezaan antara kumpulan kecuali bagi faktor bangsa responden. 



FACTOR ANALYSIS ON GARLIC USAGE. CASE STUDY: LIKAS, 

KINGFISHERIUMS AND API-API. 

ABSTRACT 

VI 

This research was done with the purpose of looking at the tendency of the Sabah 

residents, especially from the Kota Kinabalu area (Lilcas, KingfisherlUMS and Api-Api) 

in garlic usage, one of herbal-remedial plant. The factors that being studied were 

consumer awareness, preferences, influences, behaviors and the influences they received 

from the mass media. Central tendency measure, which were min, mode and median were 

used to determine the visual pattern of the data. Chi-square test was being conducted to 

determine how the demographic and other factors would influence the usage of garlic 

among the consumers. Not all factors that were being studied would influence the usage 

of garlic. Analysis of variance (ANOV A) was hence used to analyze whether there 

existed a significant different between the groups of respondent. The result showed that 

all of the factors that had been studied had no significant different between the groups, 

except the respondent's race. 

BABI 

PENDAHULUAN 

1.1 Pengenalan 

Kesihatan merupakan aspek yang terpenting dalam kehidupan manusia. Oleh itu, sejajar 

dengan negara yang sedang membangun dengan pesat bersama arus kemodenan, negara 

kita tidak terkecuali dalam membuat penyelidikan demi penyelidikan dalam bidang 

perubatan dan kesihatan bagi memastikan rakyat Malaysia tidak ketinggalan dalam arena 

globalisasi di samping hidup dalam keadaan yang sihat dan sejahtera. Namun begitu, di 

sebalik kemodenan dunia peruba~ rakyat Malaysia masih lagi mengamalkan cara-cara 

perubatan tradisional dengan menggunakan herba dan tumbuh-tumbuhan hasil warisan 

perubatan turun-temurun. 

Sejarawan dari segenap pelusuk dunia telah membuktikan bahawa manusia sejak 

zaman primitif lagi sudah menggunakan tumbuhan herba dengan kerap dalam cam yang 

sofistikated (Gilani dan Rahman, 2005). Lebih menarik lagi, herba dan tumbuh-tumbuhan 

boleh didapati dengan mudah dan kini sedang cuba dikomersilkan sebagai altematif 

kepada kaedah perubatan moden di negara ini. Menurut Gilani dan Rahman (2005) juga, 

kerjasama antara ahli botani, ahli farmasi, doktor dan ahli kimia adalah sangat penting 

dalam mendapatkan hasil dalam penyelidikan berasaskan tumbuh-twnbuhan. 

Etnofarmakologi telah memainkan peranan yang penting dalam kemajuan perubatan 

konvensional dan dijangka akan lebih signiflkan peranannya di masa akan datang 

Terdapat banyak tumbuhan herba di sekeliling kita yang memberi banyak 

manfaat. Menurut Radimer et al. (2000), herba bermaksud tumbuhan tidak berkayu yang 

menghasilkan benih dan mati di akhir pertumbuhannya. Gilani dan Rahman (2005), 

dalam kajiannya ada menyebut bahawa, berpandukan Organisasi Kesihatan Sedunia 

(WHO), tiga per empat daripada populasi di dunia ini bergantung kepada penawar yang 

diperolehi dari tumbuh-tumbuhan herba dalam penjagaan kesihatan. Tumbuh-tumbuhan 

ini juga ibarat rakan kepada manusia sejak sekian lama. Lebih-Iebih lagi kini apabUa 

kebanyakan farmakologi mengkelaskan ubat-ubatan herba adalah termasuk dalam 

kategori produk semulajadi (Gilani dan Rahman, 2005). Minat dalam perubatan alternatif 

ini semakin berkembang. Malah di Amerika Syarikat, pasaran untuk produk kesihatan 

berasaskan herba telah mencecah US$590.9 juta (Izzo et al.,2004). 

1.2 Kegunaan Bawang Putih dan Khasiatnya 

Bawang putih, atau nama saintifiknya, allium sativum adalah salah satu darlpada 

tumbuhan herba dan merupakan bahan kegunaan harlan, khususnya, di dapur kerana 

sebahagian besar dari masyarakat kita menggunakan bawang putih dalam masakan. 

Bawang putih telah digunakan sejak zaman dahulu lagi di segenap pelusuk dunia. Ia 

terdapat di kawasan Mediterranean, India dan Sri Lanka dan beberapa lagi negara yang 

beriklim tropika dan sub-tropika di Asia (Goh et al.,1995). Bawang putih digunakan 

sebagai perubatan secara tradisional di Sumeria, Mesir, Israel, China dan Eropah (Tesch, 

2002). Menurutnya lagi, sejarah menyatakan orang China menggunakan bawang putih 

untuk merendahkan tekanan darah, orang Mesir pula menggunakan bawang putih untuk 

kekuatan fizikal, manakala di Eropah penggunaan bawang putih adalah untuk mencegah 

wabak penyakit. 

.. ~-... . . -

Rajah 1.1 

.. ':/ 
} 

Bawang putih (Allium Sativum). 

.... 

Di Malaysia, bawang putih bukanlah sesuatu yang asing dalam hidup kita kerana 

penggunaannya telah meluas sejak dahulu lagi. Ia juga tidak sukar untuk didapati. 

Khasiat yang terdapat dalam bawang putih dipercayai sejak turun temunm dalam 

penyembuhan penyakit. Menurut Qi et al. (2000), bawang putih telah digunakan dalam 

perubatan herba sejak beribu tahun yang lalu dan diketahui terdapat kandungan aktif 

sebagai bahan perubatan. Antara kandungan aktif yang terdapat dalam bawang putih ialah 

allicin, ajoene, di-alil sulfida dan banyak lagi. Kandungan sulfur yang terdapat di dalam 

bawang putih banyak memberi kesan baik kepada pengambilannya yang akan 

dibincangkan seterusnya. 

1.3 Faedah Pengambilan Bawang Putih 

Memandangkan bawang putih merupakan salah satu tumbuhan yang mempunyai 

kandungan sulfur yang tinggi (Bergner, 1996), maka manfaat pengambilannya adalah 

kerana kandungan sulfur tersebut. Sulfur yang terdapat di dalam bawang putih 

mengandungi enzim-enzim utama seperti enzim pepsin yang berfungsi dalam pencemaan 

dan hormon yang mengaturkan fungsi tubuh badan manusia, terutamanya, dalam proses 

penyahtoksikan dan sistem keimunan. la juga berfungsi dalam merangsangkan aktiviti 

kalenjar prostat kaum lelaki yang merembeskan hormon testosteron dan bertindak ke atas 

asid lemak yang boleh mempengaruhi tekanan dan peredaran ~ kadar metabolisma 

dan suhu badan manusia, kesuburan dan pembahagian sel. Aroma yang terdapat pada 

bawang putih juga terhasil daripada kandungan sulfur yang terdapat di dalamnya 

(Bergner, 1996). 

Menurut Rozian Mohd. Shariff (2007), risiko menghidapi penyakit berbahaya 

seperti kencing manis, penyakit kardiovaskular, dan barah dapat dikurangkan dengan 

pengambilan bawang putih. Bawang putih membantu mengawal kadar gula dalam darah 

dengan berkesan bagi memastikan tiada gula yang berlebihan yang boleh menyebabkan 

penyakit kencing ManiS. Selain dari merendahkan kadar gula dalam badan. ia juga 

merendahkan tahap lipoprotein yang tidak berfaedah dan meninggikan kadar lipoprotein 

berfaedah. Dengan ini, pengumpulan darah pada pembuluh darah dapat disekat maka 

risiko untuk menghidapi penyakit kardiovaskular atau sakit jantung dapat dikurangkan 

dengan pengambilan bawang putih yang berterusan. Begitu juga dengan penyakit barah 

di mana bawang putih berupaya menyekat pembahagian dan pertumbuhan sel darah di 

bahagian kolon, bati, ginjal, esofagus, serviks, dan buah dada. 

Rozian Mohd. Shariff (2007) dalam artikelnya juga menyatakan bahawa selain 

penyakit-penyakit yang dinyatakan di atas, bawang putih juga berupaya menyembuhkan 

penyakit-penyakit biasa yang dihidapi seperti sakit kepa1a, kembung perut, masalah 

jerawat, kurap, bisul dan batuk. Tanpa periu mengeluarkan wang yang banyak Wltuk 

membiayai rawatan di klinik, penggunaan bawang putih dapat menjimatkan kos 

perubatan kerana boleh dijalankan di rumah. Bagi masalah hilang selera makan, bawang 

putih boleh berfungsi sebagai perangsang selera kerana bawang putih yang dimakan 

mentah merangsang perembesan air liur sekaligus meluaskan tindakan enzim pepsin yang 

berfungsi mencemakan protein dalam badan. Menurut Bergner (1996) pula, bawang putih 

yang dimakan mentah juga secara langsung boleh memusnahkan balcteria berbahaya 

didalam usus. Selain itu, bawang putih yang dihancurkan dan dilarutkan dalam air boleh 

digunakan untuk mencuci vagina wanita kerana ia boleh membunuh mikroorganisma 

yang membahayakan. 

Bawang putih juga biasa digunakan oleh pesakit hipertensif kerana faedahnya 

dalam mengurangkan risiko penyakit kardiovaskular disamping mengurangkan tekanan 

darah. Terdapat juga fakta yang menyatakan faedah bawang putih dalam mencegah 

kanser dan sebagai rawatan anti keradangan (Mansoor, 2(01). 

lelaslah bahawa bawang putih mengandungi khasiat yang banyak dan 

kegunaannya sebagai altematif perubatan komersial adalah begitu meluas. Nam~ kajian 

eksploratori penggunaannya dalam masyarakat kita adalah perlu dijalankan untuk 

melihat sejauh mana masyarakat Malaysia masih mengamalkan pengubatan tradisional 

secara herba ini. 

1.4 Kepentingan Kajian 

Bawang putih dipilih dalam kajian ini kerana khasiatnya yang banyak dan manfaat dalam 

penggunaannya kepada manusia selain daripada ianya mudah didapati. Di samping i~ 

memilih bawang putih sebagai subjek kajian ini adalah untuk melihat sejauh mana 

potensi industri herba boleh berkembang untuk tabun-tabun yang mendatang. Generasi 

baru khususnya kurang memberi perhatian kepada cara rawatan menggunakan herba. 

Oleh itu, kajian ini dapat membuktikan sarna ada golongan ini sedar akan keistimewaan 

penawar seperti pengunaan bawang putih ini dalam kehidupan seharian mereka. 

1.5 Skop Kajian 

Kajian yang dijalankan adalah kajian eksploratori penggunaan bawang putih dalam 

masyarakat di Sabah yang terdiri daripada pelbagai bangsa, peringkat umur dan latar 

belakang yang berbeza. Latar belakang yang berbeza di sini bermaksud kawasan tempat 

tinggal, taraf pendidikan, pekerjaan dan pendapatan isi rumah. Ini bertujuan untuk. 

melihat bagaimana masyarakat mengaplikasikan khasiat tumbuhan herba yang terdapat 

disekeliling dan sejauh mana kesan fizikal mahupun psiklogi terhadap masyarakat yang 

mengamalkannya. Ia juga bertujuan mengkaji bagaimana masyarakat kita melihat potensi 

bawang putih sebagai tumbuhan herba yang boleh dijadikan penawar untuk. 

dikomersilkan. Responden terdiri daripada pelbagai golong~ samada bandar mahupun 

luar bandar, yang berpendidikan tinggi atau rendah dan sebagainya. 

Walaubagaimanap~ adalah mustahil untuk. penyelidik membuat kajian diseluruh 

negeri Sabah. Oleh it~ skop kajian ini dikecilkan kepada daerah disekitar Kota Kinabalu. 

riga kawasan utama yang dipilih iaitu Likas, Api-Api, UMS dan Kingfisher. Kawasan ini 

dipilih kerana faktor kemudahan fasiliti yang ada, selain berdekatan dengan Universiti 

Malaysia Sabah. Faktor masa dan kewangan yang terhad menyebabkan penyelidik 

memilih lokasi-lokasi ini sebagai mewakili populasi bandaraya Kota Kinabalu. 

1.6 Objektif Kajian 

Dalam setiap kajian yang dijalankan, perlulah ia mensasarkan motif atau tujuan utama 

kajian supaya hasil akhir dapat diperolehi. Objektif yang ingin disasarkan hasil dari 

kajian tinjauan ini adalah seperti berikut : 

(i) Mengenalpasti kecenderungan penggunaan bawang putih di kalangan 

masyarakat Sabah. 

(ii) Melihat sejauhmana penggunaan bawang putih dalam pelbagai bidang 

yang berkaitan dengan kesihatan. 

(iii) Mengetahui citarasa pengguna terhadap produk berasaskan herba 

terutamanya bawang putih. 

(iv) Mengkaji penggunaan bawang putih sebagai perubatan altematif 

dikalangan masyarakat Sabah. 

(v) Melihat faktor-faktor yang mempengaruhi penggunaan bawang putih dan 

kesedaran mereka terhadap khasiatnya. 

(vi) Mengkaji hubungan antara latar belakang pengguna dengan penggunaan 

bawang putih dalam kehidupan seharian. 

(vii) Mengenalpasti sekiranya terdapat perbezaan nun antara kumpulan 

populasi tentang faktor-faktor yang dikaji. 



BAB2 

ULASANPERPUSTAKAAN 

2.1 Pengenalan 

Bab 1 telah menerangkan tentang faedah penggunaan bawang putih dalam kehidupan 

seharian kita. Ulasan literatur atau ulasan perpustakaan dalam bab 2 ini pula adalah 

ulasan mengenai kajian yang dijalankan oleh penyelidik sebelum ini mengenai bawang 

putih. Penyelidikan yang dijalankan adalah kajian mengenai struktur kimia, dan kajian 

kepenggunaan bawang putih sebagai rawatan alternatif dalam masyarakat. 

2.2 Kandungan Kimia Bawaog Putih 

Menurut Shukla dan Kalra (2006), analisis kimia telah menunjukkan keberkesanan 

penggunaan bawang putih di dalam rawatan adalah terhasil darlpada kehadiran 

kandungan organosulfur yang kebanyakannya adalah terbitan -aliI. Kandungan sulfur 

dalam bawang putih adalah tinggi dan mempunyai faedah yang banyak dalam 

pengambilannya. Bawang putih yang segar mengandungi protein, lemak, fiber (serat), air 

dan vitamin dan mineral. Carta pai di bawah menunjukkan kandungan bawang putih 

mengikut peratusan. Kandungan ini adalah berdasarkan kepada dua ulas bawang putih 

segar dengan seberat 9 gram (Kirschm~ 1996). Selain dari kandungan yang terdapat 

dalam carta di bawah, setiap 9 gram bawang putih mengandungi 13 Cal kalori. 

Rajah 2.1: 

Ell Lemak 

o Protein 

C 'v1tamin dan mineral \ 
lain 

Kandungan kimia bawang putih (Kircshmann, 1996). 

Shukla dan Kalra (2006), juga menjelaskan kandungan minyak volatile (mudah 

meruap) yang terdapat dalam bawang putih adalah kandungan sulfur, allicin, di-alil 

sulfida, di-alil disulfida, di-alil trisulfida dan ajoene. 

Jadual 2.1: Struktur Kimia dan Kuantiti Organosulfur Dalam Bawang Putih (Shukla dan 

Kalra,2006). 

Sebatian Struktur Kimia Kuantiti (lLg)/selabu 
bawang putih 

di-alil sulfida CH2=CH-CH2-S-CH2-CH=CH2 30-100 

di-alil disulfida CH2=CH-CHrS-S-CH2-CH=CH2 530-610 

